
              ISIGIDIMI SAMAXOSA, NOVEMBER 1, 1873.	3
EZIVELA KUBABALELANI
Edendale, September, 27, 1873.
Mabandla akowetu tina balapa E-Natal sise nje ngabantwana, sikohliwe nakukuxela indaba naxa zikoyo. Mandiqale ukubalela Isigidimi ngelokuti, mabandla akowetu maningadangali manomelele njengamadoda okulwa exobile. Nditi mna masixaswe ngenyaniso esi Sigidimi ngenxa yokuba sifika kuzo zonke indawo, sibahlabele bonke umkosi bade bavuke ekulaleni kwabo. Sizisa indlela yokungenisa ukukanya njengoko U- Mr. Zuma selete kuza kusa; ibeke into ezisa ukusa yimfundo. Kwanga singancedwa ngape- zulu nati luhlanga luntsundu.
BATATU.
                     Burnshill, October 11, 1873.
Mhleli we Sigidimi Samaxosa—
N diy akucela ukuba uke ufake lamazwana epepeni. Ndifuna ukupendula U-Mr. J. Sebe, wase Bini. Uti yena ukuze kungalukwa mabangabizwa ngo- kuba ngamakwenkwe abantwana abancinane. Ndicela ke igama kuye emakubizwe ngalo. Xela igama elolungelelana nemvelo ukuze mna nditi uyateta. Mna nditi mabahlale ngenkolo nangokwazi. Tina masilumkele ukulongezelela nokulincipisa Ilizwi lika Tixo. Amandla alo makulu ewodwa. Mzalwana nditetanawe ngobuhlobo, kuba kulungile ukuba Amakristu omelezane abonisane, ukuze aqine emandleni E-Nkosi yawo. Masitandazele ukwazi; kutiwa sopiwa.
N. MZIMBA.
Port Elizabeth, October 12, 1873.
Kwmhleli we Sigidimi—
Yamkelela elipepa Esigidimini Samaxosa. Niya celwa nonke mabandla akowetu ngalo elilu- ngelo likulu kangaka ukuba nike niyikangele le- ndawo. Manditi kuqala ndinikumbuze ngokufika kwaba sati ukubabiza kwetu, njengoko isatshoya inxenye, sati ngabanetyala lokubulala unyana ka Tixo. Akutshiwongo na ukufika kwabafundisi apa ukuti bapete incwadizegazi. Ewe kwatshiwo. Lalitiyiwe ilizwi lika Tixo. Namhla baninzi abese bengabatandi halo, inxenye sebeno Msindisi. Kungantonina ukuba kube njalo. Kungomonde wabafundisi ukusazisa ukuba akuko nto sinayo, kupela budenge nobumfama. Ukutsho mabandla akowetu nditi masingamati ngelipepa, siliyekelele Iide liwe. Nditi masisixase noko kuko abangasa- mkeliyo ngezizatu ezitile. Esokuqala isizatu sa- bo, kulawa okuqala bati enziwa inewadana ezingati sisipeli, bati abawatandi ngoko. Abanye bati kurwetywa imali kungeko nto ; bati ipepa ligqi- tywa Ngesingesi, kanti bona abasazi. Azi ke namhla baya kuteta ngantonina! kuba senziwe njengokutanda kwabo. Sisixosa sodwa.
Masilamkele elipepa akurwetywa mali ngalo. Kupela oluhlanga lusizamela ukusizisa ekukanye- ni, kwanje ngokuya ndibe ndiqale ngako, kokufika kwabafundisi. Mandinibizele kwesi sokugqibela nditi, namhla sinendoda esizisela indaba zakwa Zulu, zase Lusutu nase Diamond, nezokububa kwabahlobo betu, nokuhambiseka kwe Gospel engapezu nakwe Diamond negolide; ngoku siva ngendaba zapesheya kolwandle, nokupila kwe Nkosazana eyalahlekwa yimali yayo ngenxa yetu. Abafundisi aba bazizicaka zayo yapulukwa nayimali ngo Nongqause. Makowetu lilitamsanqa elipepa. Malingawi pantsi, masilixase Iide lihlume, likule. Masisuke ebuntwaneni obu silele kubo. Namhla Sisixosa sodwa. Azi namhla singakubeka sisipi na isaci.
JOHN ADAMS.
INTLANGANISO YASE NEWLANDS,
(E-NXARUNI.)
Ngomhla we 10 ka October kwenziwa intlanga- niso E-Newlands. Kute ngexesha lakusasa kwako umkumezelo wemvula, kwoyikeka ukungati akuyi kubako nto ilungayo, kanti yakubetwa intsimbi ngexesha leshumi elinesibini ukuba intlanganiso ingene, ndabona kaloku indhi yesikula, ebilungiselwe intlanganiso, ixinana kunene ngabantu. Baye abafundisi ababeko ingo, Rev. Mr. A. Maggs, (Umninimzi), U-Rev. Mr. Hofmeyr, U- Rev. Mr. Muller, U-Mr. Sundall, no Mr. J. Mboni. Kwati kekaloku yakuba ivuliwe ngomtandazo, kwavunywa iculo ; waza U-Rev. A. Maggs walesesha ipepe lemeko yeremente lonyaka odluleyo, kwaza emva kwoko yatetelwa intlanganiso ngalomanene ndiwakankanyileyo. Indawo ekutetiweyo ngazo, eyokuqala iyeyokokuba kuyimfanelo yawo onke ama Kristu ukuba enze konke anako ukuxasa inkonzo ka Tixo. Eyesibini iyokokuba kubuleleka ku Tixo onamandla onke ukuba kubangeka ukuba indlu yekerike, yesosikolo (Newlands), yandiswe : kwaye kucelwa kwi ntlanganiso ukuba yenze konke enako ukuwuhambisa lomsebenzi. Eyesitatu indawo iyeteta ngemfundo, ukuba ililungelo elikulu. Eyesine iyeteta ngonxilo, ukuba luyimbujiso, nokokuba onke ama Kristu efanelwe kukwenza konke anako, ukuluncipisa. Yaye eyesihlanu iyeyokokuba isikolo esitsha sase Monti masiqiniselwe, kungengenxa yabaheyideni bodwa, koko, nangenxa yosapo Iwase Sikolweni olumana luya kusebenza E-Monti.
Kugqityiwe ke ukutetwa, kwandule kwagalelwa imali yokunceda ukwakiwa kwekerike. Into enda- yibuka kakulu, kukunikela kwabantu emsebenzini ka Tixo, ngemihlali. Yati imali eyafunyanwayo yangapezu kwa £30. Kwati ngexa lesitatu ukumka komhla kwalungiswa itafile ezinye esikuleni, ezinye kwinto enkulu ye tente ebimiswe ngapandle, ukuba kudliwe kaloku, bati ke bengena ngetiketi, kwahlala abantn abalikulu yaye imali yetiketi iyisheleni.
Kugqityiwe ukadliwa, kubuywe kwangenwa ngabo bonke endlwini yesikula, kwaza kwabulelwa bonke abebencedile ukuyikonza intlanganiso. Andizanga ndiyibone intlanganiso ezolileyo nemnandi njengaleyo.
Kwati kwakusa ngolwesine kwenziwa itea meeting yosapo, eyati nayo yamnandi kakulu; Iwati kodwa kuqala Iwangeniswa endlwini yesikula ebite yenziwa mnyama ngokuvingewa zonke ifestile ngenxowa, Iwaza Iwaboniswa imifanekiswana emininzi nge Magiklantern, into leyo olwayi buka kakulu usapo. Lwaza ke emva kwoko lwaya kudla into ezimnandi obeluzilungiselwe etenteni, Iwati Iwakukov’ ukudla Iwapuma Iwaya kudlala pandle etafeni, apo Iwasasazelwa ne zim- nandi kunene ngumfundisi U-Rev. A. Maggs. Yapela ke lomihla mibini, endikolwayo ukuba akubangako namnye umntu omke ekalaza.
D. S. L.
    Port Elizabeth, October 5, 1873.
NKOSI yam Mhleli ungadinwa kukubona ibunzi lam futi; ndincede undifakele lamazwana. Ndi- ne ndawana endifuna ukuba ndike ndiyibekise kumfo ka Xeke omncinane, lo ndiva besiti uku- mbiza ngu John Phillips. Nditi kuye yintonina lento ati akutanda ukubala asike afumane abale ; ndifuna ukuba ke ndibuze uhlobo azipete ngalo ngoku, nditi uzipete luhlobo Innina ngoku ? Nditi uyi Bishop na ngoku ? Nokuba mhlaimbi ungu Mongameli wezikolo ezise Africa apa ? Ukuba ke uyenye yezonto, wamiswa mhlawupina lento ndiva sele ngumntu onento zokuxela kubafundisi. Aba bafundisi ngabokufeketa na lento luti usapo Iwakutanda ukuteta lusike lutsibe kubo. Nite betu kuza kuhla ntonina ? Uyabona mfo ka Xeke
qonda kuhle kauhlale pantsi uke ucinge. Msa ukunxama, msa ukubuduzela wodungudela. Na- mhlanje ude wagagamela into ebingakufanele nento. Lamazwi uwatete kwi Sigidimi sika September asingawo amazwi akufaneleyo wena; kanjako noyihlo akamfanele. Uti kodwa wena ngokwako kungatinina ukuti umntwana ongaka ukuba mneinane ade avakale eteta into enje ukuba mbi kwayo kubafundisi. Lomntu yena wamva eshumayela wayesiti nina oko kushuma- yela kwake ? Wayetuka na ? Wayeqalekisa na ? Wayegxeka na kwintshumayelo yake, lento iku- mangalisileyo kangaka okude gxebe umhlazise kwinto engaka yabantu, umlengalengise pezulu, uti, mboneni nanko umshumayeli ongafundanga. Wena wafunda pina ? Nditi ke ungumntu ogxeka abantu be Nkosi nje, ungumntu owafunda pina wena? Wafunda E-Diamond apona? Ndingati ukuyilinganisela imfundo yako inje ngomntwana omneinane epete isitshetshe sivuliwe, yena ati efeketa ngaso sisuke simsike. Lemfundo yako iza kukwenzakalisa ngoku. Iza kuguquka ibe lilishwa kuwe. Lumka mfo kabawo. Anditsho ukuti ililishwa kuwe; nditi iza kuguquka ibe lilo kanti yenziwa nguwe ngokwako, akukwazi ukuyipata.
Qondani bafana abafundileyo inteto niyaye- nzakalisa ngoku. Ilizwi le Nkosi nide naliqela kakulu anisalazi nokuba asililo ilizwi lomntu apa emhlabeni. Qondani ukuba baninzi abafundileyo abapulukene nobona bulumko, ngenxa yokuhilizela ilizwi le Nkosi, balibala zinewadi zobulumko base mhlabeni. Incwadi ezi zodwa azi sindisi mntu.
Nditi ke lumkani madodana akowetu ningabambi zipambane kakulu emalatinini. Noti nakwe-njenjalo niti kanti seniyekelele kweyona mfundo iyiyo. Lento ingumangaliso mna kum yenziwa ngamadodana. Ukutsho ke ndikumbule ilizwi elatetwa ngu mfundisi warn owandondlayo U-Rev. F. G. G. Kayser wati, tina bantu bantsundu siti sakuba sinentwana encinane yemfundo sesiqala singenwa liratshi, sesisiti tina sifundile asingeyalwe zizidenge. Lomazwi ndiyaqala ukuwaqonda ukuba ayeyinene namhlanje. Noko inde lenewadi yam andizenzi ndiva ububi ngokuba lomntu ubojabojayo liqabanelam. Ndiva into embi mna ngokuba kadetina bafana bakalokunje kutiwa singamagezana. Mandipele ngeliti, madodana akowetu bendisand’ ukuva enye into, bendingekayiva apo ipelele kona. Bekusapikisene abanye abafo ngomsebenzi wabafundisi wokuguqula Izibalo. Bendisapulapula leyo into, namhla kuti qapu lenje yomshumayeli ongafundanga.
D. K. VANDAL A.

Durban, Natal,. September 23, 1873.
[bookmark: _GoBack]Nantso imigeana yam Nkosi yam mhleli. Sihlobo earn ndingavuya mna ukuba uya kundiceda nangelo lama Ngesi ipepa lesigidimi sama Xosa: andiyikuba lihwempu ngenxa yalomalana eyoyikwa ngabantu bakuti, ndlibonile ilungelo laso mna ukuba likulu, ngokuba sipa ukwazi, okungekuncinane kodwa okukulu. Sivuse imibuzo enkumbulweni, yokuti kanene ezizinto zitenina ukubako namhla, bezingeko njengapambili! Kanene kungenxa yokukanya okungenileyo elizweni (lakowetu). Akenikangele ke kusikokela elutandweni naseloyikweni lwe Nkosi. Ukoyika u-Yehova kusisiqalo sobulumko nemfundiso; ama- hilihili ayazidela. Engako oko ukuba sicasene nezinto ezitsala ukwazi siyakutinina makowetu ukuba nobulumko “Koba kade kangakananina, zidenge! nibutanda ubudenge, namageza atiye ukwazi? Ziguquleni ngokohlwaya kwam; bonake, ndiya kunazisa amazwi am.”
D. HLONGWANE.

